
UNTUK SIARAN SEGERA                17 OKTOBER 2019 

 
UEM EDGENTA TERAJUI HOSPITAL HIJAU 

 

Usaha Kecekapan Tenaga Merekodkan Penjimatan Kos untuk 
Kementerian Kesihatan, Sebanyak RM23.6 Juta dalam Tempoh 24 

Bulan Pertama 
 

KUALA LUMPUR, 17 Oktober 2019 – Melalui pelaksanaan program pengurusan tenaga oleh 

UEM Edgenta Berhad (“UEM Edgenta” atau “Syarikat”) di bawah konsesi perkhidmatan 

sokongan hospital nasional untuk 32 hospital yang terletak di wilayah utara Semenanjung 

Malaysia, Kementerian Kesihatan Malaysia (“KKM”) telah menjimatkan kira-kira RM23.6 juta 

dalam tempoh 24 bulan pertama (Januari 2017 hingga Disember 2018) program dan berjaya 

mengurangkan pelepasan bendasing dan gas ke alam sekitar bagi hospital-hospital ini. 

 

Ini telah dipaparkan bersama di lokasi pameran Syarikat sebagai sebahagian daripada 

Pameran dan Persidangan Produk Eko Teknologi Hijau Antarabangsa Malaysia (IGEM) 2019 

yang dianjurkan di Pusat Konvensyen Kuala Lumpur dari 9 hingga 11 Oktober. Bertemakan 

“Inovasi Kemapanan”, pameran dan persidangan ini disebut sebagai pintu masuk kepada 

pasaran teknologi hijau yang sedang berkembang pesat di Asia Tenggara dan dijangka akan 

menjana RM2.8 bilion dalam pemasaran perniagaan, memaparkan lebih 350 penyertaan 

pameran dan 35,000 pelawat antarabangsa dari lebih 35 negara. 

 

Fasiliti penjagaan kesihatan seperti hospital merupakan pengguna tenaga utama kerana 

fasiliti seperti ini memerlukan bekalan tenaga yang stabil 24/7 untuk pengudaraan, 

pencahayaan, penyaman udara dan penggunaan peralatan perubatan dan bukan perubatan, 

justeru penting untuk fasiliti seperti ini bersifat lestari alam sekitar. UEM Edgenta, syarikat 

Pengurusan Aset dan Penyelesaian Infrastruktur yang terkemuka di rantau ini, telah 

melaksanakan beberapa inisiatif di bawah program ini dan telah membuka jalan bagi 32 

hospital KKM yang menyediakan perkhidmatan sokongan, untuk menerima rating Standard 

Pengurusan Tenaga Emas (EMGS) 1-Star Skim Pengurusan Tenaga ASEAN (AEMAS) dan 

/ atau rating AEMAS 2-Bintang EMGS.  

 

Kisah-kisah kejayaan turut terhasil dari program pengurusan tenaga - dari Januari hingga 

Disember 2018, Hospital-Hospital Negeri seperti Hospital Tuanku Fauziah (HTF) di Perlis 

mencatatkan penjimatan tenaga sebanyak 18%, bersamaan dengan 2,865,362-kilowatt jam 

(kWh) yang mewakili RM1.05 juta dalam purata penjimatan berbanding tahun-tahun 

sebelumnya. Dalam tempoh yang sama, hospital yang lebih kecil seperti Hospital Sungai Siput 

di Perak juga mencatatkan penjimatan sehingga 30% bersamaan dengan 701,891-kWh, 

mewakili penjimatan sebanyak RM360,000. 

 

Menurut Dato’ Azmir Merican, Pengarah Urusan/Ketua Pegawai Eksekutif UEM Edgenta, 

teknologi sensor telah digunakan untuk mengawasi penggunaan tenaga dari lampu dan 

penyejuk di hospital. Penjimatan selanjutnya dijangka akan dapat dicapai pada masa hadapan 

berikutan penekanan penting terhadap penyelenggaraan ramalan dan pencegahan dalam 

semua aspek operasi hospital di bawah jagaan Syarikat. 

 

“Lebih ramai pentadbir hospital dan pasukan pengurusan yang berurusan dengan kami kini 

memahami dengan lebih mendalam bahawa keuntungan yang signifikan dapat dicapai 

melalui inisiatif kecekapan tenaga dan pelaburan awal yang telah di buat akan dapat dibayar 

semula dengan sendirinya dalam jangka masa panjang. Ini dapat dicapai melalui Kontrak 

Prestasi Tenaga (“EPC”), iaitu satu konsep inovatif bersifat penjimatan bersama turnkey yang 

boleh membantu syarikat-syarikat dalam mengatasi komitmen modal terdahulu melalui 

penghasilan keputusan yang cepat, dan juga memberi kesan positif kepada prestasi 

kewangan syarikat,” kata Dato’ Azmir. 

 

UEM Edgenta pada 2018 telah melaksanakan EPC untuk kemudahan penjagaan kesihatan 

milik KKM, seperti di Hospital Teluk Intan dan Hospital Raja Permaisuri Bainun di Perak, 

termasuk yang terbaharu Hospital Kepala Batas di Pulau Pinang pada tahun 2019, dan 

hasilnya amatlah menggalakkan di mana hospital-hospital ini telah berjaya merekodkan 

penjimatan kos dan pengurangan penggunaan tenaga. Secara khususnya, di antara Januari 

dan Disember 2018, Hospital Teluk Intan merekodkan purata penjimatan sebanyak RM1.07 

juta berbanding tahun sebelumnya, bersamaan penjimatan tenaga sebanyak 30% atau 

2,927,136-kWh. 

 

Penjimatan ini dapat diperoleh hasil daripada beberapa perubahan dan penambahbaikan 

yang telah dilaksanakan, seperti kawalan pengudaraan mengikut permintaan, penyejuk cekap 

tenaga, penambahbaikan pencahayaan dan lain-lain sistem bangunan automatik untuk 

mengurangkan penggunaan tenaga. 

 

Satu lagi kisah kejayaan ialah Hospital Langkawi – hospital pertama di Malaysia yang telah 

diiktiraf sebagai Hospital Hijau di bawah kategori ‘Bangunan Asal, Operasi dan 

Penyelenggaraan (“EBOM”), seperti Peneraju untuk Tenaga dan Reka Bentuk Alam Sekitar 

(“LEED”), sistem penarafan bangunan hijau yang paling banyak digunakan di dunia. Selain 

mengurangkan kesan karbon hospital dengan meningkatkan ruang hijau dan menanam 

tumbuhan-tumbuhan yang bernafas menggunakan karbon dan tidak memerlukan banyak air 

di kompleks hospital, UEM Edgenta telah menjalankan reka bentuk semula yang telah 

membantu dalam mengurangkan pelepasan karbon ke udara, yang telah berjaya dicapai 

dengan pemasangan Sistem Fotovoltaik Solar untuk penggunaan tenaga elektrik, 

Pengumpulan Air Hujan untuk menyiram tanaman; dan Pengendali Sisa Makanan untuk 

menukar sisa kepada baja bio-organik. 

 

Dato’ Azmir mendedahkan bahawa Syarikat juga telah melaksanakan pemantauan secara 

langsung (real-time) untuk semua hospital di bawah seliaannya. “Ini membolehkan kami 

mengambil tindakan segera dan membuat penyelarasan berdasarkan pemantauan 

berterusan yang kami lakukan terhadap penggunaan tenaga dari Command & Contact Centre 

(CnC) kami, iaitu fasiliti pengawasan yang berpusat ibu pejabat kami di Kuala Lumpur, di 

mana maklumat dipantau secara langsung di samping berfungsi sebagai hab untuk proses 

analisis dan pembelajaran mesin (machine learning). Menggunakan data empirikal dan 

maklumat lain yang dikumpulkan secara langsung dan digunakan di dalam perniagaan boleh 

membantu untuk mengoptimumkan pengurusan aset dan program penyelenggaraan, serta 

mengutamakan projek-projek kemampanan.” 

 

Hospital bukanlah satu-satunya infrastruktur yang diselia oleh UEM Edgenta – Syarikat ini 

merupakan peneraju dalam Reka Bentuk Alam Sekitar dan Tenaga yang telah menggunakan 

teknologi bangunan pintar di mercu tanda utama negara, termasuk Bangunan Perdana Putra, 

sebuah Bangunan Hijau Indeks yang mempunyai rating Platinum yang telah mendapat 

pengiktirafandua anugerah, iaitu Anugerah Tenaga ASEAN 2018 dan Anugerah Tenaga 

Kebangsaan 2018. UEM Edgenta juga menyempurnakan kontrak Reka Bentuk untuk 

bangunan 4-tingkat Memorial Tun Hussein Onn untuk menggantikan struktur sedia ada yang 

direka mengikut keperluan Indeks Bangunan Hijau (GBI). Di samping itu, UEM Edgenta juga 

mengurus dan melaksanakan inisiatif kecekapan tenaga di Pusat Kecemerlangan PROTON 

yang terletak di Taman Industri Sime UEP dan di kilang pembuatannya di Tanjung Malim. 

 

-tamat- 

 
 

Mengenai UEM Edgenta Berhad  
 
UEM Edgenta (www.uemedgenta.com) adalah syarikat Pengurusan Aset dan Penyelesaian Infrastruktur 
terkemuka di rantau ini dan anak syarikat UEM Group. Disenaraikan di Pasaran Utama Bursa Malaysia Securities 
Berhad (KLSE: EDGENTA), kepakaran kami meliputi bahagian Healthcare Support dan Property & Facility 
Solutions, serta Infrastructure Services yang merangkumi penyelesaian untuk lebuh raya dan rel, termasuk 
pengurusan projek & perkhidmatan kejuruteraan menerusi OPUS Consultants.  
 
Perkhidmatan menyeluruh UEM Edgenta merangkumi sepanjang kitaran hayat aset termasuk perundingan, 
perolehan dan perancangan pembinaan, operasi dan penyelenggaraan serta pengoptimuman, pemulihan dan naik 
taraf. UEM Edgenta beroperasi merentasi Malaysia, Singapura, Indonesia, Taiwan, India dan Emiriah Arab 
Bersatu.  
 

Dikeluarkan oleh UEM Edgenta Berhad; Hubungi Hafiz Noor (hafiznoor@uemedgenta.uemnet.com / 019 424 
8283 / 03 2725 6946); atau Juliana Jamaluddin (juliana.jamaluddin@uemnet.com / 012 340 9438 / 03 2727 6492) 

